
Vælkomin til dyst við Løkin. Dagsins mótstøðulið er EB/Streymur, ið lig-
gur á einum 7. plássi. Kappingin er sera tøtt bæði í toppinum og botni-
num, so bæði liðini hava nógv at spæla fyri.  

Tað hevur verið eitt gott og hendingaríkt summar. Vit hava spælt seks se-
ra góðar dystir í Conference League. Í fyrstu uppgerðini vunnu vit í yvir-
tíðini sera dramatiska dystin ímóti Hamrun Spartans frá Malta.  

Í næsta umfari var mótstøðuliðið FC Koper frá Slovenia. Fyrri dysturin í 
Klaksvík gekk ikki so væl. Vit fingu tíðliga eitt ivasamt reytt kort, og 
endaðu við at tapa dystin 0-2. Á útivølli framdu okkara menn enn eitt 
bragd í yvirtíðini. Hesaferð eftir longda leiktíð. Hetta var imponerandi, 
serliga tí fleiri avgerðir yvir báðar dystirnar gingu ímóti okkum. Men vit 
góvu ongantíð upp.  

Í triðja umfari í Conference League var mótstøðan eisini stór. FC Lugano 
frá Sveis. Hóast vit næstan koppaðu teimum í Klaksvík, gjørdust vit akku-
rát ov stuttir. Flotta evropeiska ævintýrið er liðugt. Vit hava flutt okkum 
fleiri stig frameftir, og tað hevur verið ein fragd at síggja gula liðið klára 
seg so væl. Eg vil eisini takka øllum teimum, ið hava hjálpt til.  

Programmið í summar hevur verið strævið. Vit hava tó klárað at hingið í 
við einum tapi ímóti HB og einum sannførandi sigri á Skála. Eg vil gjarna 
brúka høvið til at takka venjarum, hjálparfólkum og leikarum fyri eitt 
framúr summar.  

Nú er tað so 100% fokus á heimligu kappingina aftur. Vit liggja væl fyri, 
men tað er enn langt á mál. Hvør dystur hevur stóran týdning.  

Saman standa vit sterk!  

Hendingaríkt kappingarár higartil 

Vit fjepparar hjá NSÍ hava havt eitt hendinga spennandi fótbóltsár higartil – 
tað er vist og satt. Tað hevur gingið væl í hesum trimum kappingunum: 
Landskappingini, steypakappingini og so Europa Conference League kap-
pingini, ja sera spennandi kappingar og enn er ikki liðugt, so vit eiga eina 
spennandi tíð fyri framman. 

 

Landskappingin 

Ja, landskappingin talar fyri seg. NSÍ liggur á odda við trimum stigum fram-
manfyri KÍ á øðrum plássi. Eftir 18 umførum liggur NSÍ so á odda, men 
umførini eru 27 í tali, áðrenn liðugt er, so her eru nógv stig at spæla um. Einki 
er liðugt fyrr enn alt er liðugt, men gott lag og gott mót er í NSÍ leguni, so tað 
er óført. Leikarar, venjari , nevnd , ja øll rundan um felagið leggja nógv fyri 
allatíðina og felagskenslan er góð og samanhaldið gott – hetta eru avgeran-
di fyritreytir fyri, at tað heila kann ganga upp í eina hægri eind.  

So vit vóna tað besta og mótið er gott! 

 

Steypakappingin (Løgmansteypið) 

Ja, her gekk væl og komu vit heilt til hálvfinaluna, men tá snávaðu vit og KÍ 
fór við sigrinum. Men tað skuldu tvær hálvfinalur, longd leiktíð og 
brotssparkskapping til, áðrenn KÍ slapp víðari til finaluna, sum teir skulu 
spæla móti Víkingi í september. Her manglaði lítið í, at NSÍ tryggjaði sær fi-
naluplássið – KÍ fekk 9 mál og NSÍ 8 mál. 

                                                        

                                                                                                                                        ……..Framhald 

Magnus Rasmussen 

1. Jóannes Davidsen  
5. Mikkjal Hellisá 
28. Laurits Nørby  
2. Meinhard Geyti  
18. Marius Nielsen  
20. Virgar Jónsson  
10. Gestur Dam  
21. Hans Pauli á Bø  
17. Fríði Holm  
7. Búi Egilsson  
11. Kristian Eliasen  
22. Gutti Dahl-Olsen  
25. Óli Poulsen  
19. Thomas Bjørn Miezan  
27. Sowe Ba Lamin  
24. Jákup Hummeland  
6. Ábraham Joensen  
30. Mathias Andersen  
9. Tóki Johannesen  
26. Andras Olsen  
 
 
 
 
 
 
Venjari: Sigfríður Clementsen  

1 Kristian Joensen (M) 
2 Sammy Skytte 
3 Viljormur Davidsen 
4 Daniel Obbekjær 
5 Alex Freyr Elísson 
6 Beinir Nolsøe 
7 Aron Knudsen 
8 Brandur H. Olsen 
9 Tobias Hestad 
10 Klæmint A. Olsen (L) 
11 Marius Kryger Lindh 
16 Petur Knudsen 
17 Jann Julin Benjaminsen 
22 Jóel Tróndargjógv 
23 Diktus Olsen 
24 Betuel Hansen 
28 Markus Danielsen 
29 Emil W. Joensen 
32 Bárður Jógvanson Hansen 
33 Michael Przybylski 
13 Tom Amos (M) 
30 Dánial Danielsen (M) 
 
 
 
Venjar: Sigurður Ragnar Eyjólfsson  

Heini Z. R. Viðoy  





…… Framhald 

Europa Conference League kappingin 

Í hesi kappingini hevur NSÍ veruliga skrivað sítt navn í føroysku 
søgubøkurnar. 

Fyrst var tað Hamrun Spartans úr Malta, sum NSÍ basti. Síðani var tað Koper 
úr Slovenia, sum NSÍ koppaði – bæði hesi úrslitini vóru bara so heilt ótrúliga 
flott, at tað er ikki orð fyri tí. Útidystirnir vóru serliga avbjóðandi av 
ymiskum orsøkum, men NSÍ sigraði.  

So komu vit til triðja umfar og møttu Luganu úr Sweits. Eitt sera sterkt lið, 
men NSÍ-arnir góðu hvønn dropa teir áttu, men her var mótstøðan ov stór. Á 
útivølli tapti NSÍ 2-0 og heima endaði dysturin við 2-2.  Europa Conference 
League kappingin var av á hesum sinni. Men vit fegnast stórliga um sera 
góða avrikið í hesi kappingini, og her hevur NSÍ av álvara víst sína styrki lei-
kliga og sálarliga, tí hetta hevur verið ein sera krevjandi kapping við nógvum 
avbjóðingum.  

............................... 

So er tað landskappingardysturin í dag, sum er tann triði í røðini millum NSÍ 
og EB/Streym í hesum kappingarárinum. Báðar teirr fyrru lá NSÍ omaná við 
teprum sigrum, 1-0 í báðum dystunum. Dystirnir vóru sera tættir og tí spen-
nandi og NSÍ fór avstað við sigrunum tær ferðirnar. Hvussu verður í dag er ilt 
at meta um, men eg vildi hildið, at EB/Streymur fer at gera alt og nakað væl 
afturat fyri at fáa stig og helst sigurin í hús í dag. Orsakirnar eru minst tvær. 
EB/Streymur vil slíta seg leyst úr botnstríðnum, tí har er ikki gott at vera og 
við stigi og helst sigri, so sær heldur betur út tí viðvíkjandi. Hin orsøkin er, at 
EB/Streymu vil ógvuliga fegið vísa NSÍ, at hesaferð er liðugt við sigursrøðini 
hjá NSÍ móti EB/Streymi. 

Men takið ikki feil. NSÍ fer at berjast sum úlvur á skóg fyri at fáa øll trý stigini 
í dag, tí kappingin í oddastríðnum er beinhørð og NSÍ hevur ikki ráð til at 
slaka ein tumma. 

Tit øll viðhaldsfólk hjá EB/Streymi skulu vita, at tit eru hjartaliga væl komin 
út til Løkin í dag, og vit vóna og vænta øll, at vit fáa ein góðan og spennandi 
dyst. 

Við NSÍ kvøðu og við slagorðinum: “Saman standa vit sterk” eru vit øll her um 
leiðir spent til hendan dystin. 

Magnus Rasmussen 

Magnus Rasmussen 

NSÍ’arin 

